
JP Nacionalni park „Una“ d.o.o. Bihać                                                         

Nadzorni odbor 

Gazi Husrev begova br.15 

77 000 BIHAĆ 

 

Broj: 02-1588-5-1/26 

Bihać, 27.07.2026. godine 

 

Na osnovu člana 8.  tačka d) Zakona o javnim preduzećima („Službene novine Federacije BiH“, 

broj: 8/05, 22/09 i 109/12), člana 33. i člana 55. Statuta Javnog Preduzeća Nacionalni park 

„Una“ društvo sa ograničenom odgovornošću Bihać i Odluke Nadzornog odbora JP Nacionalni 

park „Una“ d.o.o Bihać broj: 02-1588-5/26 od 27.07.2026. godine, Nadzorni odbor raspisuje:  

 

JAVNI KONKURS 

 

ZA IZBOR I IMENOVANJE KANDIDATA ODBORA ZA REVIZIJU JAVNOG PREDUZEĆA  

NACIONALNI PARK „UNA“ DRUŠTVO SA OGRANIČENOM ODGOVORNOŠĆU BIHAĆ 

 

Član 1.  

(1)​ Raspisuje se Javni konkurs za izbor i imenovanje Odbora za reviziju Javnog preduzeća 

Nacionalni park „Una“ doo Bihać.  

(2)​ Odbor za reviziju Javnog preduzeća Nacionalni park „Una“ d.o.o. Bihać se sastoji od 

predsjednika i 2 (dva) člana. 

 

Član 2. 

Nadzorni odbor provodi postupak za izbor i većinom glasova svojih članova predlaže kandidate 

za predsjednika i članove Odbora za reviziju Skupštini Preduzeća, koja imenuje predsjednika i 

članove Odbora za reviziju.  

 

Član 3.  

Predsjednik i članovi Odbora za reviziju biraju se na period od četiri godine, s mogućnošću 

ponovnog imenovanja.  

 

Član 4.  

(1)​ Kandidat za predsjednika i članove Odbora za reviziju mora ispunjavati slijedeće uvjete:  

 

1.​ da dostave svojeručno potpisanu Prijavu kandidata koja sadrži: kraću biografiju (CV), 

adresu, kontakt telefon i e-mail adresu, 



2.​ da je stariji od 18 godina, a mlađi od 65 godina na dan imenovanja, 

3.​ da je državljanin Bosne i Hercegovine, 

4.​ da nije otpušten iz državne službe kao rezultat disciplinske mjere na bilo kojem nivou u 

Bosni i Hercegovini u periodu 3 (tri) godine prije dana objavljivanja upražnjene pozicije, 

5.​ da se na njega ne odnosi član IX tačka 1. Ustava Bosne i Hercegovine (da nije pod 

optužnicom Međunarodnog suda za ratne zločine u bivšoj Jugoslaviji), 

6.​ da nije osuđivan za krivično djelo i privredni prijestup nespojiv sa dužnošću člana 

Odbora za reviziju, 5 (pet) godina od dana pravosnažnosti presude, isključujući vrijeme 

zatvorske kazne, prije dana objavljivanja upražnjene pozicije, 

7.​ da se protiv njega ne vodi krivični postupak, 

8.​ da nije u sukobu interesa prema odredbama Zakona o sukobu interesa u institucijama 

vlasti BiH i Zakona o sukobu interesa u organima vlasti u FBiH, 

9.​ da nije na funkciji u političkoj stranci u smislu člana 5. Zakona o ministarskim, vladinim i 

drugim imenovanjima Federacije BiH ("Službene novine Federacije BiH", br. 12/03, 34/03 

i 65/13), 

10.​da nije član Nadzornog odbora Javnog preduzeća Nacionalni park „Una“ d.o.o. Bihać ili 

Uprave preduzeća, zaposlenik preduzeća, niti da ima direktni ili indirektni finansijski 

interes u preduzeću.  

 

(2)​ Pored gore navedenih općih uvjeta svaki kandidat mora ispunjavati i slijedeće posebne 

uvjete:  

1.​ da ima visoku stručnu spremu - završen ekonomski ili pravni fakultet (najmanje 240 ECTS 

bodova), 

2.​ da ima najmanje 3 (tri) godine radnog iskustva na poslovima u okviru visoke stručne 

spreme, 

3.​ da posjeduje stručna znanja vezano za nadležnost i rad Odbora za reviziju i način rada 

tijela upravljanja privrednih društava. 

 

(3)​ Kao dokaz o ispunjavanju uvjeta iz Konkursa, kandidati su dužni priložiti (original ili u kopiji 

ovjerenoj od strane nadležnog organa ili notara) sljedeću dokumentaciju:  

1.​ svojeručno potpisana Prijava za konkurs koja sadrži: kraću biografiju (CV), adresu i 

kontakt telefon kandidata, i E-mail adresu, 

2.​ izvod iz matične knjige rođenih (original ili ovjerena kopija koja nije starija od 6 mjeseci), 

3.​ uvjerenje o državljanstvu (ovjerena fotokopija koja nije starija od 6 mjeseci), 

4.​ ovjerenu izjavu da nije otpušten iz državne službe kao rezultat disciplinske mjere na bilo 

kojem nivou u Bosni i Hercegovini (bilo na nivou države ili entiteta) u periodu od 3 (tri) 

godine prije dana objavljivanja upražnjenih pozicija, 

5.​ ovjerenu izjavu da se na njega ne odnosi član IX tačka 1. Ustava Bosne i Hercegovine, 



6.​ Uvjerenje da nije osuđivan za krivično djelo i privredni prijestup nespojiv sa dužnošću 

člana Odbora za reviziju, 5 (pet) godina od dana pravosnažnosti presude, isključujući 

vrijeme zatvorske kazne, prije dana objavljivanja upražnjene pozicije, 

7.​ Uvjerenje da se protiv njega ne vodi krivični postupak,  

8.​ ovjerenu izjavu da nije u sukobu interesa prema odredbama Zakona o sukobu interesa u 

institucijama vlasti BiH i Zakona o sukobu interesa u organima vlasti u Federacije BiH,  

9.​ ovjerenu izjavu da nije na funkciji u političkoj stranci u smislu čana 5. Zakona o 

ministarskim, vladinim i drugim imenovanjima u Federaciji Bosne i Hercegovine 

("Službene novine Federacije BiH", broj: 12/03, 34/03 i 65/13),  

10.​ovjerenu izjavu da nije član Nadzornog odbora ili Uprave Društva, zaposlenik Društva, 

niti da ima direktni ili indirektni finansijski interes u Društvu, 

11.​ovjerena fotokopija diplome visoke stručne spreme kako je navedeno u članu 4. stav (2) 

tačka 1. Javnog konkursa (nostrificirana diploma ukoliko fakultet nije završen u Bosni i 

Hercegovini)  

12.​potvrdu ili uvjerenje o potrebnom iskustvu u struci nakon sticanja diplome VSS (original 

ili ovjerena kopija) na poslovima finansija, računovodstva ili privrednog prava u trajanju 

od 3 godine. 

 

Član 5.  

(1)​ Svi kandidati koji dostave uredne, potpune i blagovremene prijave i koji ispunjavaju 

formalno-pravne uvjete Konkursa bit će pisanim putem ili putem e-maila pozvani na 

intervju. Obavještenje o vremenu i mjestu održavanja intervjua bit će dostavljeno 

kandidatima putem pošte na kućnu adresu i putem e-maila i to najmanje 5 (pet) dana prije 

održavanja intervjua. 

(2)​ Kandidati koji ne pristupe intervjuu, smatrat će se da su odustali od učešća na Javnom 

konkursu.  

Član 6. 

(1)​ U slučaju kada postoje dokazi da u postupku imenovanja nisu ispoštovani principi utvrđeni 

zakonom, Statutom i ovim Javnim konkursom, bilo koji kandidat ili bilo koji član javnosti 

može podnijeti prigovor na konačno imenovanje.  

(2)​ Prigovor se podnosi Nadzornom odboru JP NP „Una" d.o.o. Bihać, u roku od 7 (sedam) dana 

od dana prijema pismene obavijesti o odabiru kandidata.  

(3)​ Sve informacije o toku postupka kandidiranja su transparentne, osim ako informacije 

podnosioca prijava nisu povjerljive u smislu Zakona o zaštiti ličnih podataka ("Službeni 

glasnik BiH", broj: 12/25)  

Član 7.  

(1)​ Konkurs ostaje otvoren 15 dana od dana posljednjeg objavljivanja.  



(2)​ Konkurs će biti objavljen u „Službenim novinama Federacije BiH“ i dnevnom listu „AVAZ“ 

Sarajevo, sedmičnom listu „Unsko-sanske novine-Krajina“  i na službenoj web stranici JP 

Nacionalni park „Una“ d.o.o. Bihać.  

 

Član 8.  

(1)​ Kovertirane prijave sa svim traženim dokumentima dostaviti na adresu:  

Nadzorni odbor JP Nacionalni park „Una“ d.o.o. Bihać  

Gazi-Husrev begova 15, 

77 000 Bihać  

sa naznakom:  

„ PRIJAVA NA KONKURS ZA ODBOR ZA REVIZIJU   

Za Nadzorni odbor - NE OTVARATI“ 

 

(2)​ Neblagovremene i nepotpune prijave neće se uzeti u razmatranje.  

 

 

 

                                                                                                   Predsjednik Nadzornog odbora  

 

 

                                                                                              _____________________________ 

                                                                                                     Jasmin Dervić, dipl.ekonomista 


